
Hoofstuk van die dag: Matteus
26

Toe het Hy bedroef en beangs geword en vir hulle gesé: “Ek

voel doodsbenoud. Bly hier en waak saam met My.” (vers
37b-38)

Jesus het geweet dat dit nie maar net 'n gewone menslike dood

is, soos ons almal eendag sal deurmaak, wat op Hom wag nie. Hy
het geweet dat Hy vir die hele wéreld se sonde, ons almal se
sonde, gestraf sou word. Hy het geweet dat Hy God se woede oor
die sonde sou moes verduur, dat God Hom sou doodmaak oor die
sonde wat Hy op Hom geneem het. Daarom het Hy daarvan
teruggedeins, met God in gebed geworstel daar in Getsemane,
want dit is verskriklik om in die hande van die lewende God te
val (Heb 10:31). Daaroor gaan sy worsteling daardie nag in
Getsemane: nie net omdat Hy geweet het Hy sou doodgemaak word
nie, maar oor die verskriklikheid van wat Hy moes doen: dat Hy
die sonde van die wéreld moes dra en God se oordeel moes
verduur.

Tog, al het Jesus dit alles geweet, het Hy op die end
aangegaan, van sy knieé af opgestaan en na Golgota gegaan,
want Hy het ons lief. Dis die wonderlike Jesus wat ons volg.
Het jy al vir Hom daarvoor dankie gesé?

